
Enformaziuns y Comunicaziuns

Oraziun/1: Tal tomp de Carsëma enviunse en particolar da medité deboriada 
Les Staziuns, le tru dla pasciun de Gejú Crist. Les Staziuns vën periades dui iadi 
al’edema: la jöbia y le vëndres, dagnora ales 18:00.

Oraziun/2: La Uniun dles Ëres Catoliches dla Val Badia enviëia en vëndres ai 2 de 
merz al Dé mondial de oraziun por les ëres, sot al motto ”Na scincunda preziosa de 
Chël Bel Dio”. Ales 15:00 pëia ia na prozesciun da Badia demez cina sö Oies. Lassö 
sarál spo ales 16:00 na Santa Mëssa. Eniann vëgnel perié por les ëres dal Suriname, 
tal Südamerica. Dötes les ëres co cianta ienn, é periades da ester sö Oies te dlijia 
belo ales 15:00, por emparé ete les ciances.

Oraziun/3: Cina de jügn vëgnel tigní en iade al mëns serades de oraziun por jogn y 
adulc jogn. La proscima é la jöbia ai 9 de merz dales 19:00 ales 22:00, tla dlijia da 
Algund. Tema é le pordonn y la reconziliaziun. Domandes che an mëtará sön mësa é 
danter l’ater: ”Mëssi pa iu dagnora pordené? Che casćëii pa pordërt, sc’i ne pordoni 
nia?” I enviun da tó sö cöstes ocajiuns.

Curs: Pal KVW fossel la poscibilité da tó pert a en curs por ”Bewegungsleiter/in - 
Bewegung bis ins Alter”. An ciafa ince en atestat por tigní enstësc ativitês (Lehrschein). 
Ideal por porsones dai 25 ai 65 agn. Le curs mët man ai 25 d’aorí. Por enformaziuns 
plü monüdes, telefonede a Lidia al 339/7899107.

Avis: Les uniuns co organisëia manifestaziuns culturales por l’aisciöda/isté 2018, é 
periades da les dé ete sön le sît www.manif.it o da les mené al Sorvisc Formaziun 
Val Badia, anter le 1. de merz, por che ares pói gní stampades tal program de 
manifestaziuns. Döt ci co vën dé ete dedô, jará mâ plü sön la plata online. Por 
enformaziuns pón s’oje al Sorvisc Formaziun Val Badia: an pó telefoné al 0474/523110 
o scrí ala e-mail formaziun.vb@micura.it

Raiun Sozial: Da jená 2018 encá él en orar nö dla Portina por l‘assistonza y la cura 
tal 0Raiun Soziosanitar ta Picolin. L‘orar dla portina por tó jö sanch n’é nia müdé. 
L‘ofize dla Portina por l‘assistonza y cura é śën tla alzada a tera sön la man 
ciampa da jí ete y é davert mâ plü dui iadi al‘edema: le lönesc dales 13:30 ales 16:00
y la jöbia dales 9:30 ales 12:00, tel. 0474/586123 dertan chisc orars. La portina da tó 
jö sanch é daverta le lönesc, dedemesaledema y vëndres dales 7:45 ales 8:30. La 
Repartiziun prestaziuns - ex Krankenkasse - é daverta le lönesc, dedemesaledema 
y vëndres dales 9:30 ales 12:45, le dedolönesc y la jöbia dales 8:00 ales 12:45.

Dal Vagnele do San Merch 1, 12-15

Te chël tomp 12á le Spirit condüt Gejú tal 
desert. 13Danló é Gejú romagnü caranta 

dis alalungia y é gnü tonté dal malan. Al viea 
pai tiers salvari, y i agni le sorvia. 14Do ch’an 
â sciüré Jan te porjun, é Gejú endô jü tla 
Galilea; al encündâ le vagnele de Dio 15y dijea: 
Le tomp é complí, le rëgn de Dio é dampró. 
Convertísse, y cherdede al Vagnele!

Parora dal Signur. - Lalt a te, Gejú Crist!

Le rëgn de Dio é dampró

I meditun la Parora
Ince Gejú vën motü ala proa. Tal desert 

madorëscel söa dezijiun da sorví mâ Chël 
Bel Dio y da porté ennant cina ala fin söa 
misciun. Do la oraziun y la penitonza mëtel 
man l’aventöra de Gejú: pordiché le Vagnele. 
Le pröm sforz co ti vën damané ala porsona 
mëss ester: se convertí.

I periun ensciö
40 dis tal desert, zonza mangé, zonza ega, 

danter prighi de vigne sort. T’aste mo tomü, 
Gejú? De nët, canche al vën frëit y scür? T’as 
coraje, Gejú! Porchël t’ál daidé, Chël Bel Dio, 
y t’á mené sü agni a te sorví. T’es gnü fora dal 
desert plën d’entusiasm, arjigné da mëter man 
töa misciun. Fá che cösta Carsëma sidi por me 
y por düc nos na ocajiun por fá en pü’ de desert, 
crësce tla fede y ciafé plü coraji da testemonié 
Töa parora. (Parola Amica - W. Cazzaniga)

Nr. 1: Stravardesse 
dai profec falc!
I profec falc vën 
dant tles formes plü 
desvalies y ai strumentalisëia les 
porsones por sü fins. ”Ciarlatans” 
ti pîta ala jont soluziuns sneles 
por sü problems, co se revelëia 
dedô porí ilujiuns. Vigne porsona 
mëss enstëssa valüté, sce ara 
vën manaciada dales baujies dai 
profec falc. ”Chisc trapoluns co pîta 
cosses zonza valur, te tol endere 
ci co á la maiú valüta: dignité, 
liberté y la capazité da amé”, dij 
le Papa. Por ch’i ne tomunse nia 
ete te söes tënores, él valgügn 
comportamonc concrec: N’orede 
se lascé adurbé dai scioldi, n’orede 
fá confujiun danter la sodesfaziun 
y i scioldi saorisc, droghes o raporc 
superfiziai. N’orede se perde te na 
vita virtuala, mo chiride le contat 
con i atri, por ch’i ne romagnëise 
nia susc. Döt ci co pö plü bel y 
saorí tla realté virtuala, podess ala 
fin ester zonza significat. N’orede 
ponsé massa ala parüda. Ciaré 
ala parüda é opera dal malan, co ti 
vënn ala jont le mal desco bun y le 
falz desco vëi. (katholisch.de)

Consëis dal Papa
por la Carsëma




